
Vendim i Këshillit të Mediave të Shkruara të Kosovës ndaj 

ankesës së Posta e Kosovës Sh.A. kundër Demokracia.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 16 shkurt 2022, shqyrtoi ankesën e dërguar nga    

Posta e Kosovës Sh.a. kundër Demokracia.com lidhur me 

publikimin e lajmeve me titull „Prokuroria nis hetime për u.d 

Kryeshefen e Postës dhe një zyrtar që kishte bërë shkelje 

edhe më parë“ dhe lajmi me titull“Dokumente|Kryeshefja e 

Postës fsheh nga organet e hetuesisë një rast të mitëmarrës”, 

dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 



 

 

 

 

 

 

                     A R S Y E T I M I 

 

 

 

Ankuesi pretendon që media ka publikuar lajmet me titull 

„Prokuroria nis hetime për u.d Kryeshefen e Postës dhe një 

zyrtar që kishte bërë shkelje edhe më parë“ dhe lajmi me 

titull “Dokumente| Kryeshefja e Postës fsheh nga organet e 

hetuesisë një rast të mitëmarrës”. Ankesa pretendon se me 

lajmet e publikuara është shkel kapitulli II (raportimi i së 

vërtetës) dhe kapitulli IV (e drejta për t’u përgjgjur) të 

Kodit të Mediave të Shkruara.   

 

Lajmet janë shkruar në media online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është pjesërisht 

e bazuar, respektivisht miratohet pjesërisht.  

 

Pas leximit të shkrimit mund të kuptohet se media shkrimin e 

saj e ka bazuar në burime të pa identifikueshme, madje vet 

media njofton se nuk ka burime zyrtare por të besueshme, në 

anën tjetër para publikut nuk tregon ndonjë dokument që e 

bënë të besueshëm pretendimin e shkrimit. Mediat vazhdimisht 

duhet të kujdesen që të raportojnë të vërtetën dhe atë ta 

bazojnë në burime të identifikueshme. 

 

Në lidhje me mos dhënien e mundësisë për të paraqitur 

opinionin e vet pala ankuese, edhe në këtë rast ankesa është 

e drejtë, pasi që media është dashur ti drejtohet zyrës për 

media që të marr përgjigje mbi pretendimet e shkrimit. Kodi 

i Mediave është shumë i qartë në këtë aspekt, dhe obligon 

mediat se çdo herë kur kemi çështje kontestuese ta marr 

mendimin e palës tjetër në lidhje me çështjen që po trajtohet 

në shkrim. Në rastet kur përmenden institucionet apo 

drejtuesit e institucioneve, mediat plotësojnë obligimin e 

tyre kur dërgojnë pyetje në zyrën për marrëdhënien me publikun 

dhe presin në kohë të arsyeshme përgjigjet.  

 



 

Ndërsa për lajmin me titull “Dokumente|Kryeshefja e Postës 

fsheh nga organet e hetuesisë një rast të mitëmarrës” KMShK 

gjen se nuk ka shkelje të Kodit të Mediave të Shkruara, andaj 

lidhur më lajmin e dytë ankesa nuk miratohet.  

 

 

KMShK vendos si në dispozitiv të këtij vendimi.  

 

 

Këshilli i Mediave të Shkruara të Kosovës 


